
တၢ် စံးဝဲတဘျီ  ပှၤမၤညၣ်ဒီမိၢ် ဝၤအိၣ်ခံဂၤ.
မ့ၢ် ပှၤမၤလၢဂီၤအီၣ်လၢဟါန့ၣ် လီၤ. အဝဲသ့ၣ်
အဟံၣ်တအိၣ် ဘၣ်. အိၣ်ဝဲဒၣ်လၢ သ့ၣ်ဖးဒိၣ်
တထူၣ်အဖီလာ်, အိၣ်ဒီးသ့ၣ်ဂံၢ် ဖးဒိၣ်အက
ဆူးအကတြံာ် ဒုးထီၣ်ဝဲအခိၣ်ဒုး, ဒူၣ်ဝဲအဒူၣ်
ဖိ ဒါလီၤဝဲအဒါဖိ ဒီးအိၣ်သကိးဖဲန့ၣ် လီၤ.



ဂီၤခီန့ၣ်  အဝၤလဲၤဃုအီၣ်ညၣ် မ့ၢ် ဟဲက့ၤဒီး ပာ်ဝဲလၢကအီၣ်ဂီၢ် တနီၤ ဒီး
ဆါဝဲလၢဝ့ၢ် ပူၤတနီၤလီၤ. ဘၣ်တနံၤန့ၣ်  ပှၤမၤညၣ်သးပှၢ် န့ၣ်  လဲၤလၢထံ

ကျိ  လၢကလဲၤဃုအီၣ်ညၣ်န့ၣ် လီၤ. 



ဖဲန့ၣ် အဝဲပာ်လီၤ အပှာ်လၢထံ ကျိ ပူၤဒီးခိးဝဲ အဆၢကတီၢ်  မံဘၣ်သး
န့ၣ် လီၤ. တုၤမ့ၢ် အဖုးသ့ၣ်နီၣ်ဒီး လဲၤဃ့ၢ် ကွၢ် ဝဲအပှာ်ဒီး တထံၣ်ဝဲညၣ်

အဂၤဘၣ်.



ထံၣ်ဝဲလၢ “ညၣ်ထူ” တဘ့ၣ်ဟဲကျးတံၢ် သးလၢ အပှာ်န့ၣ် လီၤ. ဖဲန့ၣ် အဝဲဟံး
န့ၢ်   ညၣ်ထူဒီးပာ်လီၤဝဲလၢ အကုပူၤဒီး ကက့ၤဝဲအဆၢကတီၢ် န့ၣ်  “ညၣ်ထူ”
တဲအီၤလၢ “ဝံသးစူၤတဘၣ်က့ၤဖီအီၣ်ယၤတဂ့ၤ, မၤပူၤဖျဲး ယ သးသမူ တၢ်

လၢအလိၣ်ဒီးနၤန့ၣ်  ယကဟ့ၣ်နၤန့ၣ် လီၤ.”



ပှၤမၤညၣ်ဖိတဲ ညၣ်ထူဖိလၢ “ယတလိၣ်တၢ် နီတမံၤဘၣ်”. ညၣ်ဖိတဲအီၤ “ဂ့ၤလံ, မ့
မ့ၢ် ဒ်န့ၣ် ဒီး လၢတၢ်  လိၣ်မ့ၢ် အိၣ်ဒီးနၤ အဆၢကတီၢ် န့ၣ်  ဟဲဃ့ယၤသ့လီၤ. ဘၣ်ဆၣ်မၤ
ပူၤဖျဲး ယသးသမူနီၤ.” ညၣ်ဖိဃ့ကညး ပှၤမၤ ညၣ်ဒ်အံၤအဃိ ပှၤမၤညၣ်အံၤန့ၣ်  ပျၢ်

လီၤကွံာ်ဝဲ ညၣ်ထူဖိလၢ ထံကျါဝံၤဒီး က့ၤဆူအဟံၣ်န့ၣ် လီၤ.



က့ၤတုၤလၢအဟံၣ်ဖိဒီး အမါကွၢ် ဝဲလၢအကုပူၤ
တထံၣ်တၢ် နီတမံၤအဃိ သံကွၢ် ဝဲအဝၤလၢ “န
လဲၤဃု အီၣ်ညၣ်န့ၢ်  ကိးနံၤလီၤ. တနံၤအံၤဘၣ်မ

နုၤညၣ်တန့ၢ်  နီတဘ့ၣ်လဲၣ်.” 



ဖဲန့ၣ် အဝၤတဲဘၣ်အီၤလၢ လဲၤဃုညၣ်န့ၣ်  ထံၣ်ဝဲ
ဒၣ်ဒီးညၣ်ထူလၢ အကတိၤတၢ် သ့န့ၣ် လီၤ. ညၣ်
ထူအံၤမၢအဝဲဃ့တၢ် လၢအလိၣ် ဘၣ်ဆၣ်တၢ် တ
လိၣ်ဒီး ယၤအဃိ သါတဃ့ဘၣ်န့ၣ် လီၤ.



ဖဲန့ၣ် အမါတဲအီၤ “ဖုပှၢ် ကၠံဧၢ, ဃ့မးဟံၣ်တဖျၢၣ်မီၣ်”. ဒ်အမါတဲအသိး
လဲၤဃ့ဝဲဒၣ် “ဟံၣ်” လၢညၣ်ထူ အအိၣ်န့ၣ် လီၤ. လဲၤလၢထံကျိ  ကိးဝဲ
ညၣ်ထူဒီး ညၣ်ထူဟဲထီၣ်ဒီးသံကွၢ် အီၤ “နတၢ် လိၣ်မနုၤအိၣ်လဲၣ်”. 



တဲဝဲ “တမ့ၢ် ယၤဘၣ်, ယမါသးလီၤ ဟံၣ်တဖျၢၣ်လၢ ပကအိၣ်အဂီၢ် န့ၣ် လီၤ." ဖဲန့ၣ်
ညၣ်ထူတဲအီၤ "က့ၤ, နကက့ၤ ထံၣ်ဘၣ်နမါအိၣ်လၢ ဟံၣ်ပူၤန့ၣ် လီၤ.” က့ၤဝဲဒီးထံၣ်ဝဲ
အမါအိၣ်လၢဟံၣ်ပူၤန့ၣ် လီၤ. အဝဲသ့ၣ်ဒီမိၢ် ဝၤခံဂၤ အိၣ်ဝဲဒၣ်လၢဟံၣ်ဂ့ၤဂ့ၤဖိပူၤ ပှဲၤဒီး

တၢ် သးခုန့ၣ် လီၤ.



နံၣ်လါယံာ်ထီၣ်ဒီး ပှၤမၤညၣ်အမါအံၤ တဲအဝၤလၢ "လဲၤဃ့ ဟံၣ်ဖးဒိၣ်တဖျၢၣ် လၢညၣ်ထူ
အိၣ်မီၣ်”. ဒ်အမါတဲအသိး လဲၤဝဲလီၤ. ဒိးန့ၢ်  ဟံၣ်ဖးဒိၣ်တဖျၢၣ်ဒီး အပှၤမၤတၢ် ဖိတဖၣ်န့ၣ် လီၤ. 



သးပှၢ် မုၣ်အံၤ ယံာ်ထီၣ်ဒီး အဲၣ်ဒိးကဲဝဲ ပှၤပၢထံကီၢ် ဒီး မၢအဝၤလဲၤ
ဃ့တၢ် လၢ ညၣ်ထူအိၣ်, အဝၤစ့ၢ် ကိးဒ်အမါ မၢအသိးလဲၤဝဲန့ၣ် လီၤ. 



ဒ်ဃ့ ဝဲအသိး ဒိးန့ၢ်  ဘၣ်ဝဲန့ၣ် လီၤ. တုၤမ့ၢ် အဟဲက့ၤဒီး အမါမၢအခ့အပှၤတဖၣ် ဒုး
ကၤထီၣ်အဝၤ ဆ့ကၤအကူအသိး လၢအဂ့ၤလီၤ. ဘၣ်ဆၣ်အဝၤတဲအီၤ “ယတအဲၣ်
ဒိးကဲ စီၤပၤဘၣ်, ကဲစၢ် ခီနၤန့ၣ် လီၤ.” အဝၤက့ၤအိၣ်ဒၣ်တၢ် လၢ အဟံၣ်န့ၣ် လီၤ.



မ့မ့ၢ် အမါန့ၣ်  ဆဲးဃံဆဲးလၤသးလၢ ဆ့ကူဆ့သိးအဂ့ၤတဖၣ် ဒီးဟး
ဝ့ၤဝီၤဝဲစှၤသီဝံၤ ယၢ် ခီယၢ် ခီ, အပဒိၣ်ပပှၢ်  ပှၤဟ့ၣ်ကူၣ်တၢ် တဖၣ် ဟဲ

ဆူအအိၣ်ဒီး တဲအီၤလၢ ဘၣ်မၤတၢ် ဒ်အံၤဒ်နုၤ, 



တၢ် ဂ့ၢ် တၢ် ဝီတဖၣ် အိၣ်ထီၣ် ဆူအံၤဆူနုၤအဃိ အဝဲဘၣ်စံၣ်ညီၣ်ပီတ့တၢ် ကိး
နံၤ အိၣ်ဘှံးအိၣ်သါတချုးဘၣ်, ဘၣ်ကယၢကယဲသး ဘၣ်ကူ သိးဝဲစီၤပၤ

ကူသိးကိးနံၤ ယံာ်ထီၣ်ဒီး တၢ် တမုာ်တယုၢ် ဘၣ်အီၤလၢာ်ဘၣ်.



ဖဲန့ၣ် အဝဲသ့ၣ်နီၣ်ထီၣ်အဝၤ, က့ၤဆူအဝၤအအိၣ်ဒီး တဲအဝၤလၢ “ဖုပှၢ်
ကၠံဧၢ, ယကဲစီၤပၤဘျဲ လံ, တမုာ် ထဲသိးဒီးလၢညါဘၣ်. က့ၤတဲဘၣ်န့ၢ် 
ယၤ ညၣ်ထူဖိလၢ ယအဲၣ်ဒိးက့ၤအိၣ်က့ၤဒ်လၢညါ အသိးန့ၣ် လီၤ.” 



အဝၤစ့ၢ်  ကိး လၢတၢ် သးခုအပူၤ လဲၤဃ့ဝဲလၢ ညၣ်ထူအအိၣ်န့ၣ် လီၤ.
ဒ်အဃ့အသိး ဒိးန့ၢ်  ဘၣ်ဝဲန့ၣ် လီၤ. 



တုၤမ့ၢ် အဟဲက့ၤ ဒီး အမါဟဲသဂၢၢ် အီၤလၢ တၢ်
သးခုအပူၤဒီးတဲအီၤလၢ “ဖုပှၢ် ကၠံဧၢ, တၢ် ထူးတၢ်
တီၤ တၢ် လီၢ် တၢ် လၤ ခဲလၢာ်န့ၣ်  တမၤမုာ်ယသး
ထဲသိးဒီး နတၢ် အဲၣ်, နတၢ် နံၤကမှံတဖၣ်ဘၣ်.



ယထံၣ်ဘၣ် နတၢ် အဲၣ်, နတၢ် သးခု, နတၢ် နံၤက
မှံၤတဖၣ် မ့ၢ် တၢ် အကါဒိၣ်ကတၢၢ်  လုၢ် ဒိၣ်ပှ့ၤ
ဒိၣ်ကတၢၢ်  လၢယဂီၢ် လီၤ. ဒီးဒီမိၤဝၤခံဂၤအံၤ
အိၣ်က့ၤဝဲဒ်အဝဲသ့ၣ် အတၢ် မ့ၢ် တၢ်  ပှဲၤဒီးတၢ်

သးခုန့ၣ် လီၤ.



လၢပူဝဲအံၤန့ၣ်  ယမၤန့ၢ်  တၢ် မၤလိလၢ ပကဘၣ်သးမံဝဲဒၣ်ဒ် တၢ် အိၣ်ဒီး
ပှၤအသိးန့ၣ် လီၤ. ပတကြၢးအိၣ် ဒီး တၢ် သူၣ်လီသးကွံဘၣ်. ဒ်တၢ် ဟ့ၣ်
သါပှၤအသိး ပကဘၣ်အိၣ်မူအဂ့ၤကတၢၢ် ဒီး ဘၣ်အိၣ်ဒီးတၢ် သးခုန့ၣ်

လီၤ.

